
LUNSOD NG SANTEE

Proposisyon P

(Ang proposisyong ito ay lilitaw sa balota sa sumusunod na anyo.) 

Ang proposisyong ito ay nangangailangan ng pag-apruba ng isang simpleng mayoriya o nakararami 
(higit sa 50%) ng mga botante na bumoboto sa proposisyon.

WALANG PINAPANIGANG PAGSUSURI NG ABUGADO NG LUNSOD

Ang Proposisyon P ay nagtatanong kung ang mga botante ng Santee ay nagnanasang magpatibay ng
isang saligang batas ng lunsod. Ang isang saligang batas ng lunsod ay maglilingkod bilang ang lokal na
konstitusyon ng isang lunsod at nag-aawtorisa sa lunsod na kontrolin ang kanyang mga gawaing munisipal.
Ang mga korte ay pangwakas na magpapasiya kung ano ang bumubuo sa isang gawaing munisipal, subalit
ang kasalukuyang mga gawaing munisipal ay nagbibilang, kabilang ng ibang mga bagay, sa mga pamamaraan
ng eleksiyon, pagsosona at paggamit ng lupa, mga pamamaraan ng pagboto ng konseho ng lunsod, pagtawad
at mga pamamaraan ng pagkontrata at mga patakaran ng parke.

Ang batas ng California ay kumikilala sa dalawang uri ng mga lunsod—pangkalahatang batas na mga
lunsod at saligang batas na mga lunsod. Ang pangkalahatang batas na mga lunsod ay maaring magsagawa ng
mga kapangyarihang ipinagkaloob ng mga pangkalahatang batas ng Estado. Sa kabilang panig, ang saligang
batas na mga lunsod ay kumukuha ng kanilang mga kapangyarihan sa Konstitusyon ng California at
inaawtorisahang magkontrol sa kanilang mga gawaing munisipal sa natatanging mga paraan, tulad ng
itinakda sa kanilang indibidwal na mga saligang batas ng lunsod at umiiral na mga batas. Ang lahat ng mga
lunsod ng California, maging pangkalahatang batas man o saligang batas, ay kailangang sumunod sa mga
pag-aatas ng Konstitusyon ng Pederal at Estado at nauukol na mga batas Pederal. Ang pangkalahatang batas
na mga lunsod ay kailangang sumunod sa mga pag-aatas ng batas ng Estado. Ang saligang batas na mga
lunsod ay kailangang sumunod sa mga batas ng Estado sa mga usaping may pang-estadong kahalagahan
ngunit hindi sa mga usaping kaugnay sa mga gawaing munisipal.

Ang Lunsod ng Santee ay kasalukuyang isang pangkalahatang batas na lunsod. Ang pagpapatibay sa
Proposisyon P ay magpapalit sa Lunsod ng Santee mula sa isang pangkalahatang batas na lunsod sa pagiging
saligang batas na lunsod.

Ang saligang batas ng lunsod na iminungkahi ng Proposisyon P ay magkakaloob sa Lunsod ng buong
kapangyarihang pamahalaan ang kanyang mga gawaing munisipal, sasailalim lamang sa mga limitasyon na
itinakda ng saligang batas ng lunsod, ang Konstitusyon ng Estado at ang mga batas ng Estados Unidos. Ang
saligang batas ng lunsod ay hindi nagmumungkahi ng anumang pagbabago sa kasalukuyang kayarian ng
gobyerno ng Lunsod. Ang anumang mga pagbabago sa hinaharap ay gagawin sa pamamagitan ng mga
ordinansa at resolusyon na pinagtibay ng Konseho ng Lunsod ng Santee.

PROPOSISYON P
Pagtitibayin ba ang iminungkahing Saligang Batas ng Lunsod ng Santee?

Ang teksto ng iminungkahing saligang batas ay sumusunod sa pangangatwirang pumapanig.

WALANG PINAPANIGANG PAGSUSURI NG ABUGADO NG LUNSOD (Ipinagpatuloy)

Ang iminungkahing saligang batas ay nagbibilang ng apat na tahasang limitasyon sa kapangyarihan ng
Lunsod na pamahalaan ang kanyang mga gawaing munisipal. Una, ang saligang batas ay nagbabawal sa
Lunsod sa pampublikong pagtustos ng mga lokal na eleksiyon. Ikalawa, ang saligang batas ay nagbabawal sa
Lunsod sa pagbibigay ng mga regalong pondong pampubliko. Ikatlo, ang saligang batas ay nag-aatas na ang
Lunsod ay sumunod sa nananaig na mga batas ng kita sa Estado kaugnay sa mga proyekto ng gawaing
pampubliko, ngunit pinapayagan ang Konseho ng Lunsod na magtaas o magbaba, sa pamamagitan ng mga
ordinansa at resolusyon na pinagtibay ng apat-ikalimang boto, sa mga pamantayan na nagpapagawa sa
pagbabayad ng nananaig na mga suweldo sa mga gawaing pampubliko. Ikaapat, ang saligang batas ay
nagbabawal sa Konseho ng Lunsod sa pagbabago ng mga suweldo at benepisyo ng Alkalde o ng Konseho ng
Lunsod sa isang paraan na kundi ay tahasang inaawtorisahan ng batas ng Estado, maliban at hanggang sa ito
ay magtatag ng Komite ng Tagapayo sa Pagtatakda ng Suweldo at tumanggap ng rekomendasyon mula sa
Komite na ito.

Ang isang saligang batas ay maari lamang pagtibayin o susugan ng isang Proposisyon ng balotang
ipinasa ng mayoriya ng mga botante ng Lunsod na bumoboto sa usapin.

Ang botong "oo" sa Proposisyon P ay nangangahulugan na nais mong pagtibayin ang iminungkahing
saligang batas ng lunsod.

Ang botong "hindi" sa Proposisyon P ay nangangahulugan na ayaw mong pagtibayin ang iminungkahing
saligang batas ng lunsod.

PANGANGATWIRANG PANIG SA PROPOSISYON P

Ang pinakamagandang kinabukasan para sa Santee ay nangangailangan ng epektibong gobyernong
nangangatawan sa mga katangian ng komunidad. Ang saligang batas ng lunsod ay naghahandog sa atin ng
magandang kinabukasan na ito. Bumoto ng OO sa Proposisyon P para sa isang mas magandang Santee.

Ang Konseho ng Lunsod ng Santee ay kamakailan bumoto para itaguyod ang pagiging saligang batas na
lunsod upang bigyan ang Santee ng higit pang awtoridad sa mga gawaing munisipal at mas mahusay na
proteksiyon sa mapanghimasok na batas ng estado, kabilang ang mga hindi tinustusang atas ng estado. Sa
pag-apruba sa Proposisyon P, ang mga mamamayan ng Santee ay magpapalakas sa kanilang paniniwala na
ang isang gobyernong batay sa kaisipan ng lokal na pagkontrol at pangangasiwang pansarili ang
pinakamahusay na paraan ng pamamalakad.

Ang isang saligang batas na lunsod ay kumukuha ng kanyang mga kapangyarihan sa Konstitusyon ng Estado,
hindi sa mga pangkahalatang batas ng lehislatura ng estado. Kung aprubahan ang Proposisyon P, ang Santee
ay makakalikha ng mga batas at patakaran na mas makakapaglarawan sa ating komunidad at hindi sasailalim
sa makapangyarihang mga grupo ng espesyal na interes sa antas ng estado. Sa pag-apruba sa Proposisyon P,
ang mga mamamayan ng Santee ay makakapagpatibay sa malakas na pamamahalang lokal ng Lunsod.

Ang mga saligang batas na lunsod ay may pinaraming pakikibagay at pagpapasiya sa kanilang paggawa ng
pasiya. Ang pakikibagay na ito ay maisasalin sa isang pagbawas ng burokrasya at mga pagpapabuti sa
pamamahagi ng serbisyo ng Lunsod. Kung aprubahan, ang posibleng mga pagbabago sa paraan ng
pakikipagkontrata ng Lunsod para sa mga bilihin at serbisyo ay makakapagresulta sa malalaking katipiran,
kapwa sa panahon at pera. Sa isang mundo kung saan ang mga pinagkukunan ng pananalapi ay may
hangganan, mahalagang pag-isipan ang bawat pagkakataon na makatipid sa pera ng nagbabayad ng buwis.

Ang pagpapalit sa isang saligang batas na lunsod ay hindi magkakahalaga sa mga residente ng pera. Walang
karagdagang mga buwis na kasali sa paggawa ng pagbabagong ito.

Ang Santee ay may isang maliwanag na kinabukasan. Sa pagboto sa Santee na maging isang saligang batas
na lunsod, maari pang mas lumiwanag ito. Sa Nobyembre 4, 2008, malakas namin kayong inuudyok na
BUMOTO NG OO sa Proposisyon P.

ROB McNELIS
May-ari ng Negosyo ng Santee/V.P. ng Sala ng Komersiyo ng Santee/Residente ng Lunsod

PANGANGATWIRANG LABAN SA PROPOSISYON P

Walang pangangatwirang laban sa proposisyon ang itinala sa opisina ng Klerk ng Lunsod.

SALIGANG BATAS NG LUNSOD NG SANTEE 

PREAMBULO
Kami, ang mga tao ng Lunsod ng Santee, ay naghahangad na panatilihin sa aming komunidad ang mga

batayang prinsipyo ng lokal na pansariling pamamahalang katutubo sa doktrina ng pansariling pamamahala.
Kami ay matatag na naniniwalang ang lokal na gobyerno ay ang pinakamahusay na nangangatawan sa mga
pangangailangan ng ating komunidad, at na ang isang malayang lokal na gobyerno ay mas mahusay na
maglilingkod at magtataguyod sa kalusugan, kaligtasan at kapakanan ng mga mamamayan ng Santee. Dahil
dito, nais naming gamitin ang tahasang karapatang iginawad ng Konstitusyon ng Estado ng California at
pinagtitibay at itinatatag ang Saligang Batas na ito para sa Lunsod ng Santee.

SALIGANG BATAS

RANDY VOEPEL
Alkalde

MARILYNN LINN
Retiradong Lokal na Panggobyernong Klerk 
ng Lunsod/Residente ng Santee

BRIAN W. JONES
Miyembro ng Konseho

JOHN W. MINTO
Miyembro ng Konseho

ARTIKULO I
MGA GAWAING MUNISIPAL

Seksyon 100. Mga Kapangyarihan ng Lunsod
Ang Lunsod ay magkakaroon ng buong kapangyarihan at awtoridad na magpatibay, gumawa, tumupad

at magpairal ng lahat ng lehislasyon, batas at mga patakaran tungkol sa mga gawaing munisipal, sumasailalim
lamang sa mga limitasyon at pagbabawal na maaring itakda sa Saligang Batas ito, sa Konstitusyon ng Estado
ng California at sa mga batas ng Estados Unidos.

Seksyon 101. Mga Gawaing Munisipal
Ang bawat isa sa mga usaping itinakda sa Saligang Batas na ito ay pinagtitibay na mga gawaing

munisipal, kaugma sa mga batas ng Estado ng California. Ang pagpapairal sa bawat isang usapin ay
natatanging pakikinabangan ng mga mamamayan ng Lunsod ng Santee at tinatalakay ang mga lokal na
alalahanin sa loob ng Lunsod ng Santee. Ang mga gawaing munisipal na itinakda sa Saligang Batas na ito ay
hindi hinahangad na maging natatanging listahan ng mga gawaing munisipal kung alin ay pangangasiwaan ng
Konseho ng Lunsod, at ang Konseho ng Lunsod ay maaring, sa pamamagitan ng ordinansa o resolusyon,
mamahala sa ibang mga gawaing munisipal na inaakala nitong mahalaga sa pana-panahon.

Seksyon 102. Pagsasali at Paghalili
Ang Lunsod ay magpapatuloy na maging isang munisipal na korporasyon na kinikilala bilang Lunsod ng

Santee. Ang mga sakop ng Lunsod ng Santee ay magpapatuloy tulad ng kasalukuyang naitatag, o hanggang
mapalitan sa isang paraang inaawtorisahan ng batas. Ang Lunsod ay mananatiling may-karapatan sa at
patuloy na aari, magkakaroon, aangkin, magkokontrol at tatamasa sa lahat ng mga karapatan ng ari-arian at
karapatan ng aksiyon ng bawat kalikasan at paglalarawang inari, inangkin, kinontrol o tinamasa nito sa
panahong legal na naitatag ang Saligang Batas na ito. Ang Lunsod ay sasailalim sa lahat ng mga utang,
pananagutan at pagkakautang ng Lunsod ng Santee na nananaig sa panahong legal na naitatag ang Saligang
Batas na ito. Ang lahat ng makabatas na ordinansa, resolusyon, mga tuntunin at patakaran, o mga bahagi nito,
na nananaig sa panahong legal na naitatag ang Saligang Batas na ito at hindi kasalungat sa o di-kaugma sa
Saligang Batas na ito ay patuloy na magkakaroon ng saysay at bisa hanggang sa sila ay pinalitan, sinusugan,
binago o pinangibabawan ng hustong makabatas na aksiyon.

ARTIKULO II
PORMA NG GOBYERNO

Seksyon 200. Porma ng Gobyerno
Ang porma ng gobyernong munisipal na itinatag ng Saligang Batas na ito ay makikilala bilang ang

"Konseho-Tagapamahalang" porma ng gobyerno. Ang Konseho ng Lunsod ay magtatatag sa alituntunin ng
Lunsod at ang Tagapamahala ng Lunsod ay magpapatupad sa alituntuning ito.

ARTIKULO III
MGA USAPIN NG PANANALAPI

Seksyon 300. Walang Pampublikong Pagtustos sa mga Kampanya ng Eleksiyon
Ang Lunsod ay hindi magkakaloob ng pagtustos, ng mga pondong pampubliko, sa anumang kampanya

ng eleksiyon para sa anumang ibinotong mga kutungkulan sa loob ng Lunsod.

Seksyon 301. Walang mga Pagreregalo ng Pondong Pampubliko
Ang Lunsod ay hindi magbibigay ng regalo ng mga pondong pampubliko sa isang paraang kasalungat ng

mga probisyon ng Konstitusyon ng Estado ng California at mga batas ng Estado ng California na nauukol sa
mga pangkahalatang batas na lunsod sa Estado ng California.

SALIGANG BATAS NG LUNSOD NG SANTEE (Ipinagpatuloy)

Seksyon 302. Nananaig na mga Bayad
Ang Lunsod ay mag-aatas ng pagbabayad sa mga nananaig na bayad sa mga proyektong gawaing

pampubliko ng Lunsod na sumunod sa parehong paraan tulad ng inaatas sa mga pangkalahatang batas
Estado ng California; datapwat, ang  Konseho ng Lunsod ay maaring, sa pamamagitan ng isang ordinansa o
resolusyon na pinagtibay ng apat-ikalimang boto (4/5) ng Konseho ng Lunsod, magtaas o magbaba sa mga
pamantayan na nagpapagawa sa atas na magbayad ng nananaig na mga bayad para sa indibidwal na mga
proyekto, mga kategorya ng proyekto o lahat ng mga proyekto ng gawaing pampubliko ng Lunsod.

ARTIKULO IV
MGA KOMITE

Seksyon 400. Komite ng Tagapayo sa Pagtatakda ng Suweldo
Ang Konseho ng Lunsod ay, sa pana-panahon, magtatatag ng isang Komite ng Tagapayo sa Pagtatakda

ng Suweldo na gagawa ng mga rekomendasyon tungkol sa angkop na antas ng suweldo at benepisyo para sa
Alkalde at Konseho ng Lunsod. Ang Konseho ng Lunsod ay maaring magtatag sa angkop na kabuuan,
pagmimiyembro at mga pamamaraan para sa Komite ng Tagapayo sa Pagtatakda ng Suweldo. Ang Konseho
ng Lunsod ay hindi gagawang baguhin ang mga suweldo at benepisyo ng Alkalde o ng Konseho ng Lunsod sa
isang paraan na kundi ay tahasang inaawtorisahan ng batas ng Estado ng California na nauukol sa mga
pangkalahatang batas na lunsod maliban at hanggang sa ito ay magtatag ng Komite ng Tagapayo sa
Pagtatakda ng Suweldo at tumanggap ng rekomendasyon mula sa Komite.

ARTIKULO V
PAGPAPANATILI SA KINITA

Seksyon 500. Mga Pagbawas Ipinagbabawal
Ang mga kinitang mapupunta, nalikom at kinolekta ng Lunsod ay hindi sasailalim sa pagbawas,

pagpanatili, pagdikit, pagtatanggal o anumang ibang porma ng sapilitang pagbawas ng anumang ibang antas
ng gobyerno. Ang naturang mga kinita ay sasailalim lamang sa pamamahagi ng Konseho ng Lunsod.

Seksyon 501. Mga Pag-aatas Nililimitahan
Walang tao, ibinoto man o hinirang, na gumaganap para sa Lunsod, ang aatasang magpairal o

magpatupad sa anumang tungkulin na inatas ng anumang ibang antas ng gobyerno, maliban at hanggang ang
mga pondong sapat para sa paggawa ng naturang tungkulin ay ipinagkaloob ng naturang ibang antas ng
gobyerno.

ARTIKULO VI
PANGKALAHATANG MGA BATAS

Seksyon 600. Mga Kapangyarihan ng Pangkalahatang Batas
Kabilang sa mga kapangyarihan at awtoridad na iginawad ng mga pagtatakda ng Saligang Batas na ito at

ng Konstitusyon ng Estado ng California, ang Lunsod ay magkakaroon ng kapangyarihan at awtoridad na
magpatibay, gumawa, tumupad at magpairal ng lahat ng lehislasyon, mga batas at patakaran at gumawa ng
lahat ng mga aksiyon at gumanap ng anuman at lahat ng mga karapatan, kapangyarihan at pribelehiyong
itinatag, iginawad o inatas ng anumang batas sa Estado ng California o ng anumang ibang makabatas na
awtoridad. Kapag nangyaring nagkaroon ng anumang kasalungatan sa pagitan ng mga probisyon ng Saligang
Batas na ito at ng mga probisyon ng pangkalahatang batas ng Estado ng California, ang mga probisyon ng
Saligang Batas na ito ang mananaig.

ARTIKULO VII
INTERPRETASAYON

Seksyon 700. Paggawa at Interpretasyon
Ang wikang nilalaman ng Saligang Batas na ito ay hinahangad na maging malawak sa halip na nagtatangi

o nagbibigay ng hangganan at naipaliwanag ng liberal at maluwag na pumapanig sa pagtupad ng Lunsod ng
kanyang kapangyarihang mamahala kaugnay sa anumang bagay na gawaing munisipal.

Seksyon 701. Pagpuputol
Kung ang anumang probisyon ng Saligang Batas na ito ay napag-alaman ng isang korteng may sapat na

kakayahan ng sakop na naging walang saysay, walang bisa o kundi ay hindi maaring pairalin, ang mga
natitirang probisyon ay magpapatuloy na magiging may bisa at may saysay sa pinakamataas na hangganang
pinapayagan ng batas.

ARTIKULO VIII
PAGSUSOG

Seksyon 800. Pagsusog, Pagbabago o Pagpapalit
Ang Saligang Batas na ito, o anuman sa kanyang mga probisyon, ay maaring susugan ng isang mayoriya

ng boto ng mga elektor na bumoboto sa usapin. Ang pagsusog, pagbabago o pagpapalit ng Saligang Batas na
ito, o anuman sa kanyang mga probisyon, ay maaring imungkahi sa pamamagitan ng inisyatiba o ng Konseho
ng Lunsod.


